
Innuttaasut immikkut tamarmik kiassarnermut atukkaminnik taamaallaat 

akiliisaleqqullugit, Nukissiorfinnit kiassarneqartut tamarmik immikkut 

uuttuutilersorneqarnissaannut Naalakkersuisut peqquneqarnissaannik Inatsisartut 

aalajangiiffigisassaattut siunnersuut. 

Tamanna aallarteqquneqarpoq kingusinnerpaamik ulloq 1. januaari 2017. 

(Inatsisartunut ilaasortaq Michael Rosing, Demokraatit) 

 

Siumumiit tunngaviusumik inuiaqatigiinni pittanngorsaatit aqqutissiuunnissaanut, Siumut 

pinngoqqaarmalli. 

Uumap siunnersuutip siunertaa aamma tapersersornartipparput. 

 

Uani pineqartumi Namminersorlutik Oqartussat inissiaataat tamarmik immikkut kiassarnermut 

uuttortaatinik ikkussuiffiginissaat pissasoq, una siunnersuut akuerineqassappat. 

Taamaattoq apeqqutit aamma pilersinneqartut uumap suliap malittaanik, Siumumiit akineqassasut 

kissaatigaarput. 

Ilaatigut naalakkersuisup saqqummiussinermini taakkartorpai, assersuutigalugu teknikkut 

tunngasut. 

Sapinngisamik qaammaasalimmik aaliangernissaq pinissaa ujartorusupparput, taamaammat 

Naalakkersuisut allannguutissatut siunnersuutaat Siumumiit ilalernartipparput. 

 

Unalu siunnersuut aappassaaniinnginnerani, Sanaartornermut ataatsimiititaliamut innersuullugu. 

Taamatatut oqaaseqarluta Siumumiit siunnersuut tunngaviusumik tigulluarparput. 

 

Qujanaq. 

 

Jens-Erik Kirkegaard, Siumut. 


